
A.L. 263 tal-2015

ATT DWAR L-AMBJENT U L-IPPJANAR TAL-IŻVILUPP
(KAP. 504)

Regolamenti tal-2015 li Jemendaw ir-Regolamenti 
dwar l-Istudju dwar l-Impatt Ambjentali (Emenda Nru. 2)

BIS-SAĦĦA tas-setgħat mogħtija bl-artikolu 61 tal-Att dwar l-
Ambjent u l-Ippjanar tal-Iżvilupp, il-Ministru għall-Iżvilupp
Sostenibbli, l-Ambjent u t-Tibdil fil-Klima u s-Segretarju
Parlamentari għall-Ippjanar u s-Simplifikazzjoni tal-Proċessi
Amministrattivi, wara konsultazzjoni mal-Awtorità ta’ Malta dwar l-
Ambjent u l-Ippjanar, għamlu r-regolamenti li ġejjin:-

Titolu.

L.S. 504.79

1. It-titolu ta’ dawn ir-regolamenti hu r-Regolamenti tal-2015
li Jemendaw ir-Regolamenti dwar l-Istudju dwar l-Impatt Ambjentali
(Emenda Nru. 2), u dawn ir-regolamenti għandhom jinqraw u
jiftiehmu ħaġa waħda mar-Regolamenti dwar l-Istudju dwar l-Impatt
Ambjentali, hawn izjed ’il quddiem imsejħa "ir-regolamenti
prinċipali".

Jemenda l-
Iskeda IA li 
tindsab mar-
regolamenti 
prinċipali.

2. Il-paragrafu 10 tal-Iskeda IA li tinsab mar-regolamenti
prinċipali għandu jiġi emendat kif ġej:

(a) minnufih qabel il-paragrafu li jibda bil-kliem "Kull
tibdil jew estensjoni ta’ żvilupp", għandu jiżdied il-paragrafu li
ġej:

"Ħlief għal żvilupp li għandu x’jaqsam ma’
sptarijiet fil-konfini tas-siti indikati fil-pjanti li jinsabu fl-
Iskeda IV tal-Ordni dwar in-Notifikazzjoni dwar Żvilupp
(L.S.504.80)".; u

(b) minnufih wara l-paragrafu li jispiċċa bil-kliem "l-
kriterji ta’ l-Iskeda IB.", għandu jiżdied il-paragrafu li ġej:

"Għal żvilupp li għandu x’jaqsam ma’ sptarijiet fil-
konfini tas-siti indikati fil-pjanti li jinsabu  fl-Iskeda IV
tal-Ordni dwar in-Notifikazzjoni dwar Żvilupp
(L.S.504.80), id-dispożizzjonijiet ta’ dan il-paragrafu ma
jappplikawx għal kull bidla jew żieda ta’ żvilupp li
tirriżulta fl-iżvilupp elenkat fil-Kategorija I jew II, diġà
awtorizzat, esegwit jew fil-proċess li jiġi esegwit.".

